
1.Իրավական ակտի անհրաժեշտությունը	
Որոշման նախագծի ընդունումը պայմանավորված է «ՌԵՆՇԻՆ» սահմանափակ պատասխանատվությամբ ընկերության կողմից ներկայացված Հայաստանի Հանրապետության Երևան քաղաքի Սարյան 22 հասցեում գտնվող շենում «Համաշխարհային առևտրային կենտրոն «Երևան» (WORLD TRADE CENTER YEREVAN)»  քաղաքաշինական ներդրումային ծրագրի իրականացման անհրաժեշտությամբ։ 
2. Ընթացիկ իրավիճակը և խնդիրները
«Ռենշին» քաղաքաշինական ներդրումային ընկերությունը Հայաստանի անշարժ գույքի կառուցապատման և ներդրումային առաջատար ընկերություններից է։
Ծրագրով նախատեսվում է ստեղծել՝
• Կոնֆերանս դահլիճներ՝ Միջազգային ֆորումների, գագաթնաժողովների և այլ միջոցառումների իրականացման համար
• Մշակութային հարթակ՝ Համերգասրահ, ցուցասրահներ ժամանակակից արվեստագետների համար, «EXPO» սրահ,
• Գործարար կենտրոն՝ նոր ստարտափների, նախաձեռնությունների և գործարար ակտիվության ծավալելու համար,
• Զբոսաշրջության նոր լոկացիա՝ այս վայրը կձևափոխվի հյուրերի հետ շրջանցման ենթակա վայրից այցելության համար պարտադիր վայր։ 
Ծրագրի նպատակներից է հասնել որակի բացառիկ մակարդակի՝ Հայաստանի շուկայում ձևավորելով քաղաքաշինության նոր չափանիշներ, և նպաստել Հայաստանի առաջխաղացմանը միջազգային մակարդակում։
Ծրագրին և շուկային վերաբերող ցուցանիշները, վարկածները վավերացնելու, ինչպես նաև ծրագրի տեխնիկատնտեսական հիմնավորումն իրականացնելու նպատակով ներգրավվել է անշարժ գույքի շուկայում թոփ 3 գլոբալ ընկերություններից մեկը ՝ JLL ընկերությունը
Համայնքում իրականացվելիք կանաչ շինարարությունը և ճարտարապետությունը ուղղված կլինեն նվազեցնելու կամ մեղմելու շենքերի և շինությունների բացասական ազդեցությունը  շրջակա միջավայրի վրա՝ այդ ընթացքում շինությունները պահելով հարմարավետ, առողջության համար անվտանգ և դիմացկուն:
Ծրագրի տնտեսական ազդեցություններից կարելի է նշել հետևյալը.
Համաշխարհային ցանցն ու փորձը զգալի ազդակ են հանդիսանում Հայաստանյան շուկայում ներդրումների համար,
Բարձրորակ բիզնես կապը միջազգային շուկայի հետ խթանում է հայաստանյան գործարար համայնքի հաղորդակցությունը միջազգային գործընկերների հետ,
Փոխադարձելիությունը բարձրացնում է բիզնեսից բիզնես գործարքների հաջողության հավանականությունը,
Համաշխարհային շուկայում անմիջական հասանելիությունը նվազեցնում է այսպես կոչված գործարքային տրանսակցիոն ծախսերը,
Լավագույն փորձի փոխանակում ուղիղ կապով, 
Շուկայական հետազոտությունների մեծ բազայի հասանելիություն, ներառյալ՝ տվյալների աղբյուրներ, մրցակցային հետազոտություններ, ոլորտային և պետությունների վերաբերյալ հաշվետվություններ,
Առևտրային գործընթացների խթանում, այն է՝ օրենսդրական, փաստաթղթաշրջանառության, ֆինանսների ոլորտներում աջակցություն։
Ծրագրով առաջարկվում է դիտարկել միջազգային բրենդով բարձրակարգ 4 հյուրանոցի կառուցումը 180 սենյակներով՝ հաշվի առնելով պահանջարկի զգալի աճը և առկա բավականին կայուն առաջարկը։ Կառուցվածքը՝ 8,370 քմ հյուրանոցի ընդհանուր մակերես (180 սենյակ)։
Ծրագրի ընդհանուր գնահատված արժեքը կազմում է մոտ 212 մլն ԱՄՆ դոլար։ Գնահատումը հիմնված է շուկայի շինարարական ոլորտի իրական ծախսերի վրա՝ բաղադրիչների որակի և նկարագրությանը համապատասխան ճշգրտումներով: Ծախսերը հիմնված են ընթացիկ շուկայական մակարդակի վրա՝ գործարկումից հետո տարեկան գնաճային ինդեքսավորմամբ։
Ընկերության կանոնադրական կապիտալում բաժնետերերի միջև բաժնետոմսերի բաշխվածությունը սահմանվել է հիմք ընդունելով Պետական գույքի կառավարման կոմիտեի և Բարձր տեխնոլոգիական արդյունաբերության նախարարության կողմից տրամադրած Սարյան 22 հասցեում գտնվող գույքի շուկայական արժեքի գնահատումը։ Ըստ ներկայացված արժեքի գույքի ընդհանուր գումարը կազմում է 10 949 260 000  ՀՀ դրամ, որից Բարձր տեխնոլոգիական արդյունաբերության նախարարությանը պատկանում է 6 788 000 000 ՀՀ դրամ, իսկ Պետական գույքի կառավարման կոմիտեին 4 161 260 000  ՀՀ դրամ։
	3. Առկա խնդրի առաջարկվող լուծումը
Նախագծով առաջարկվում է Սարյան 22 հասցեում գտնվող շենքը օտարել Ընկերությանը հետևյալ սկզբունքով՝  Հայփոստ ՓԲԸ՝ 30.18 %, Կառավարություն՝  19.82 % և Ներդրող՝ 50%: 
4. Տվյալ բնագավառում իրականացվող քաղաքականությունը
Ծրագիրը համահունչ է Հայաստանի Հանրապետության կառավարության ծրագրերին:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից։  
6.Ակնկալվող արդյունքը	
Ծրագրի իրականացման համար Ընկերությունը նախատեսում է մեկնարկային փուլում ներդնել շուրջ 211,553,497 մլն ԱՄՆ դոլար։ Ուղղակի ստեղծվող աշխատատեղեր կլինեն՝ ոչ պակաս քան 10.000 աշխատող: Էականորեն կավելանան համայնքի բյուջե վճարվող գույքային հարկերը:
1.  ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը բխում է ՀՀ կառավարության 2021-2026թթ. ծրագրի «2․5 ԶԲՈՍԱՇՐՋՈՒԹՅՈՒՆ», «2.6 ՈՐԱԿԻ ԵՆԹԱԿԱՌՈՒՑՎԱԾՔ» և «2.7 ՔԱՂԱՔԱՇԻՆՈՒԹՅՈՒՆ» կետերից։ Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, կբարձրանա մարզի նկատմամբ գրավչությունը, կբարելավվի զբոսաշրջությունը, ինչը բնականաբար կունենա սոցիալ-տնտեսական բարձր նշանակություն մարզի և ամբողջ հանրապետության համար: Ծրագրի նպատակն է նաև կառուցել կայուն ենթակառուցվածքներով, ծախսարդյունավետ ռեսուրսներով, էկոլոգիապես մաքուր համայնք Հայաստանում, որն իր մեջ ներառելու է բնակելի, կրթական, առողջապահական և կանաչ գոտիներ, ինչպես նաև արտադրական թաղամաս։

8. Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման կապակցությամբ պետական բյուջեում երկարաժամկետում նախատեսվում է եկամուտների ավելացում՝ հաշվի առնելով իրականացվելիք ներդրումների տնտեսական ազդեցությունը, իսկ տեղական ինքնակառավարման մարմնի բյուջեում ակնկալվում է սեփականության եկամուտների ավելացում:





